
Agder Sekretariat KO 
Sekretariat for kontrollutvalg i Agder 

 Postboks 120 
4491 Kvinesdal 
Bankkonto:  
3080 32 25660 
Organisasjonsnr.: 
988 798 185 

 

 
Eierkommuner: 

 
Ansatte: 

Bygland, Bykle, Evje og Hornnes, 
Farsund, Flekkefjord, Hægebostad, 
Iveland, Kvinesdal, Lindesnes, 
Lyngdal, Sirdal, Valle, Åseral 
 

Daglig leder Willy Gill 
Telefon: 90 95 62 46 
E-post: willy.gill@asekretariat.no 

Rådgiver Inger Lise Austrud 
Telefon: 91 86 99 75 
E-post: inger.lise.austrud@asekretariat.no 

 

Til kontrollutvalets medlemmar: 
Olaf Håkon Tørresen (leiar), Knut William Bygland (nestleiar), Olav Skeie (medlem), 
Camilla Josefine Høibraaten (medlem), Berit Haugetveit (medlem) 
 
INNKALLING TIL MØTE I KONTROLLUTVALET 
 
Tid/stad: Måndag 9. februar 2026 kl. 09.00, kommunehuset,  
kommunestyresalen  
 
SAKSLISTE 
SAK 01/26 GODKJENNING AV MØTEPROTOKOLL FRÅ MØTE 24.11.25  
SAK 02/26 KONTROLLUTVALETS ÅRSMELDING 2025 
SAK 03/26 UAVHENGIGHETSERKLÆRINGAR FRÅ REVISOR 
SAK 04/26  ETTERLEVINGSKONTROLL MED ØKONOMIFORVALTNINGA 
SAK 05/26 REVIOR ORIENTERAR 
 
Orienteringar 
Dagleg leiar i SMG IKS kjem frå starten av møte for å orientera om status i selskapet og 
status i etterkant av eigarskapskontrollen i 2023.  
 
Fast post 
Videre arbeid i kontrollutvalet: 
 
Eventuelt 
 
Referatsaker 
Ref. 01/26 Innkalling representantskapsmøte Setesdal Brannvesen IKS (eige vedlegg i 

epost) 
Ref. 02/26 Protokoll representantskapsmøte Setesdal Brannvesen IKS (eige vedlegg i 

epost) 
Bygland, 2. februar 2026 

 
 

 
       Olaf Håkon Tørresen 
       Leiar 
        Inger Lise Austrud 
        Utvalssekretær 
 
Forfall og inhabilitet bes meldt til Inger Lise Austrud, tlf. 918 69 975 / ila@asekretariat.no 

mailto:ila@asekretariat.no

Kopi til: Ordførar, kommunedirektør, revisor, postmottak og Setesdølen 
Varamedlemmar møter berre etter særskilt innkalling. 



Agder Sekretariat KO 
 
Kontrollutvalet i Bygland kommune   Sak 01/26 
        Møtedato: 09.02.26 
        Sakshandsamar: ILA 
 
 
SAK 01/26  GODKJENNING AV MØTEPROTOKOLL FRÅ MØTE 24.11.25 
 
Vedlegg: 
Forslag til møteprotokoll frå møte 24.11.25 
 
Bakgrunn for saka: 
Forslag til protokoll frå møte 24.11.25 vert lagt fram for godkjenning.  
 
Framlegg til vedtak: 
 

1. Møteprotokoll frå kontrollutvalets møte 24.11.25 vert godkjent.  
 
2. Leiar får fullmakt til å underteikne møteprotokollen 

BYGLAND KOMMUNE – KONTROLLUTVALET 
 

MØTEBOK 
 
Møte nr. 05/25 
Dato: 24.11.25 kl. 09.00 – 12.00 
Stad: Kommunehuset, kommunestyresalen 
 
Til stades: 
Olaf Håkon Tørresen, leiar  
Knut William Bygland, 
nestleiar 
Berit Haugetveit, medlem 
Camilla Josefine 
Høibraaten, medlem 
Olav Skeie, medlem 
 
Forfall:  
 

Andre til stades (heile eller deler av møtet): 
Agder Kommunerevisjon IKS v/ Tommy Pytten, Tor Ole 
Holbek og Maren Stapnes 
Agder Sekretariat KO v/ Inger Lise Austrud 
Administrasjonen v/ Simon Ellingsberg (kommunedirektør) 
 

 
Det var ikkje merknader til innkalling og saksliste. 
 
SAKSLISTE 
SAK 18/25 GODKJENNING AV MØTEPROTOKOLL FRÅ MØTE 06.10.25 
SAK 19/25 KONTROLLUTVALETS ÅRSPLAN 2026 
SAK 20/25 VALGT OMRÅDE FOR ETTERLEVINGSKONTROLL MED 

ØKONOMIFORVALTNINGA  
SAK 21/25 KOMMUNEDIREKTØREN SI OPPFØLGING AV NUMMERT BREV NR. 

1-25 
SAK 22/25  PROSJEKTPLAN «EIGARSKAPSKONTROLL OG 

FORVALTNINGSREVISJON SETESDAL BRANNVESEN IKS» 
SAK 23/25 REVIOR ORIENTERAR 
 
Orienteringar 
Kommunedirektør er invitert frå starten av møte for å orientera om:   
- Beredskapsarbeidet i kommunen  
- Sårbarheit i kommunens økonomi ift. kraftinntekter framover og prognoser frå Å energi.  
 
Fast post 
Videre arbeid i kontrollutvalget: 
 
Eventuelt 
 
Referatsak 
Ref. 03/25 Hva er et møte? Agder Kommunerevisjon IKS 

Underskrift 
 
 
Olaf Håkon Tørresen 
Leiar 
 
Kopi av møteboka sendes: Ordførar, kommunedirektør, postmottak, revisor og Setesdølen 
 
Orienteringar 
Kommunedirektør orienterte utvalet om:    
- Beredskapsarbeidet i kommunen  
- Sårbarheit i kommunens økonomi ift. kraftinntekter framover og prognoser frå Å energi.  
 
SAK 18/25  GODKJENNING AV MØTEPROTOKOLL FRÅ MØTE 06.10.25 
 
Handsaming i møte:  
Framlegg til vedtak vart samrøystes vedteke.  
 
Vedtak: 

1. Møteprotokoll frå kontrollutvalets møte 06.10.25 vert godkjent.  
 
2. Leiar får fullmakt til å underteikne møteprotokollen 

 
Saksutgreiing:     Sakshandsamar: Inger Lise Austrud 
 
Vedlegg: 
Forslag til møteprotokoll frå møte 06.10.25 
 
Bakgrunn for saka: 
Forslag til protokoll frå møte 06.10.25 vert lagt fram for godkjenning.  
 
Framlegg til vedtak: 

1. Møteprotokoll frå kontrollutvalets møte 06.10.25 vert godkjent.  
 
2. Leiar får fullmakt til å underteikne møteprotokollen 

 
SAK 19/25  KONTROLLUTVALETS ÅRSPLAN 2026 
 
Handsaming i møte:  
Framlegg til vedtak vart samrøystes vedteke.  
 
Vedtak: 
Framlegg til kontrollutvalets årsplan for 2026 vert vedteke.  
 
Saksutgreiing:     Sakshandsamar: Inger Lise Austrud 
 
Vedlegg: 
Framlegg til årsplan for 2026 

Bakgrunn for saka: 
Det er etablert ein praksis med å utarbeide ein årsplan for kontrollutvalet.  
Sekretariatet har utarbeidt eit forslag til årsplan som vert lagt fram for godkjenning i utvalet.  
 
Årsplanen er ikkje å forstå som ein fullstendig presentasjon av alle dei oppgåver/saker som 
kontrollutvalet vil handsame i løpet av året, men legger vekt på dei oppgåver som utvalet etter 
lov og forskrift er pålagt å handsame.  
I tillegg til dei ordinære sakene vil det i løpet av året også dukke opp førespurnader og 
problemstillingar som vert gjenstand for drøfting i utvalet.  
 
Kontrollutvalet oppfordrast til å komme med innspel til planen og bes vurdere moglege 
orienteringar.  
 
Framlegg til vedtak: 
Framlegg til kontrollutvalets årsplan for 2026 vert vedteke.  
 
 
SAK 20/25 VALGT OMRÅDE FOR ETTERLEVINGSKONTROLL MED 

ØKONOMIFORVALTNINGA  
 
Handsaming i møte:  
Framlegg til vedtak vart samrøystes vedteke.  
 
Vedtak: 
Kontrollutvalet tek risiko- og vesentlighetsvurderinga for forenkla etterlevingskontroll med 
økonomiforvaltninga i Bygland kommune til orientering. 
 
Saksutgreiing:     Sakshandsamar: Inger Lise Austrud 
 
Vedlegg: 
Risiko og vesentlighetsvurdering for forenkla etterlevingskontroll frå Agder 
Kommunerevisjon IKS, datert 14.10.2025 
 
Bakgrunn for saka: 
I kommunelova § 24-9 står det følgande om revisors oppgåve:   

Regnskapsrevisor skal se etter om kommunens eller fylkeskommunens økonomiforvaltning i 
hovedsak foregår i samsvar med bestemmelser og vedtak. 

Revisor skal basere oppgaven på en risiko- og vesentlighetsvurdering, som skal legges fram 
for kontrollutvalget. Revisor skal innhente tilstrekkelig informasjon til å vurdere om det 
foreligger brudd på lover, forskrifter eller vedtak, der bruddet er av vesentlig betydning for 
økonomiforvaltningen. 

Revisor skal senest 30. juni avgi en skriftlig uttalelse til kontrollutvalget, med kopi til 
kommunedirektøren, om resultatet av kontrollen. 
 
Saksframstilling:  
Ansvaret for oppgåva ligg hjå rekneskapsrevisor, og lova legg opp til at det skal utarbeidast 
ein uttale basert på arbeid med moderat grad av sikkerheit. 

Det går fram av risiko- og vesentligheitsvurderinga at revisor, etter ei samla vurdering har valt 
ut området vedtak på særskilt tilrettelagte bustader som tema for kontrollen. 
 
Revisor vil sjå på etterleving av følgande forhold:  

- Har kommunen en oversikt over boliger med utleie til helse- og sosialformål 
- Har kommunen gyldige enkeltvedtak på tildeling av bolig med særskilt tilrettelegging i 

de tilfeller det kreves mva-kompensasjon på utgifter til boligen, og oppfyller vedtakene 
kravene til legitimering av retten til å kreve mva-kompensasjon 

 
Den forenkla etterlevingskontrollen med økonomiforvaltninga vil bli gjennomført og 
rapportert til kontrollutvalet innan den lovpålagte fristen 30. juni 2026.  
 
Rekneskapsrevisor vil vere til stades i møtet.  
 
Vurdering:  
Forenkla etterlevingskontroll erstattar ikkje den ordinære rekneskapsrevisjonen eller 
forvaltningsrevisjonen, men fungerer som eit supplement til desse. Kontrollutvalet sitt ansvar 
er avgrensa til å sjå til at slik kontroll blir gjennomført, samt å halde seg orientert om risiko- 
og vesentlighetsvurderinga og resultata frå kontrollen.  
 
Denne typen kontroll styrkjer kontrollutvalet sitt grunnlag for å ivareta ansvaret for å føre 
tilsyn med at økonomiforvaltninga skjer i tråd med lovverk og politiske vedtak.  
 
Framlegg til vedtak: 
Kontrollutvalet tek risiko- og vesentlighetsvurderinga for forenkla etterlevingskontroll med 
økonomiforvaltninga i Bygland kommune til orientering. 
 
 
SAK 21/25 KOMMUNEDIREKTØREN SI OPPFØLGING AV NUMMERT BREV 

NR. 1-25 
 
Handsaming i møte:  
Framlegg til vedtak vart samrøystes vedteke.  
 
Vedtak: 
Kontrollutvalet tek kommunedirektøren si tilbakemelding til orientering. 
 
Saksutgreiing:     Sakshandsamar: Inger Lise Austrud 
 
Vedlegg: 
Nummerert brev nr. 1-25 frå Agder Kommunerevisjon IKS 
Kommunedirektøren si tilbakemelding på brev nr. 1-25 
 
Bakgrunn for saka: 
Det nummererte brevet frå revisor i samband med forenkla etterlevingskontroll på området 
kommunen si etterleving av føresegner og vedtak for økonomiforvaltninga knytt til 
regelverket for offentlege anskaffingar – protokollplikt, vart lagt fram for kontrollutvalet i 
møte 06.10.25.  
Nummerert brev nr. 1-25 følgjer som vedlegg til saka. Det blir vist til dette for nærare 
skildring av kva revisor har teke opp. 

Kontrollutvalet fatta følgjande vedtak: 
Kontrollutvalet tar revisors attestasjonsuttale frå forenkla etterlevelseskontroll og nummerert 
brev nr. 1-25 til orientering.  
Kontrollutvalet ber kommunedirektør kome med skriftleg tilbakemelding innan 01.11.25 på 
oppfølginga av nummerert brev 1-25. 
 
Kommunedirektøren har sendt skriftleg tilbakemelding med si oppfølging av revisors brev nr. 
1-25. For nærare informasjon blir det vist til dette. 
Kommunedirektøren er invitert til møte for å presentere si tilbakemelding. 
 
Vurderingar: 
Når revisor kjem med skriftlege merknader i nummerert brev, er det etablert rutine for at 
kommunedirektøren skal svare på desse merknadene skriftleg. 
Kontrollutvalet har eit ansvar for å sjå til at forhold som er påpeika i nummererte brev blir 
følgde opp. Tilbakemeldinga viser kva tiltak kommunen har sett i verk for å sikre at 
regelverket for offentlege anskaffingar blir følgde opp.  
 
Sekretariatet har elles ingen merknader.  
 
Framlegg til vedtak: 
Kontrollutvalet tek kommunedirektøren si tilbakemelding til orientering. 
 
 
SAK 22/25  PROSJEKTPLAN «EIGARSKAPSKONTROLL OG 

FORVALTNINGSREVISJON SETESDAL BRANNVESEN IKS» 
 
Handsaming i møte:  
Framlegg til vedtak vart samrøystes vedteke.  
 
Vedtak: 
Kontrollutvalet ber Agder Kommunerevisjon IKS gjennomføre prosjektet «Eigarskapskontroll 
og forvaltningsrevisjon Setesdal Brannvesen IKS» basert på dei problemstillingane som går 
fram av prosjektplanen og innanfor kontrollutvalet si budsjettramme. 
 
Saksutgreiing:     Sakshandsamar: Inger Lise Austrud 
 
Vedlegg: 
Framlegg til prosjektplan frå Agder Kommunerevisjon IKS, datert 06.11.25 

 
Bakgrunn: 
Kontrollutvalet bestilte i sitt møte 06.10.25 gjennomføring av eigarskapskontroll og 
forvaltningsrevisjon i Setesdal Brannvesen IKS. Agder Kommunerevisjon IKS har utarbeidd 
eit framlegg til prosjektplan som kontrollutvalet må ta stilling til. 
 
Formålet med revisjonen er å undersøkje om det er samsvar mellom eigarkommunane sine 
forventningar og Setesdal Brannvesen IKS si oppgåveløysing, herunder om tenestene vert 
leverte i tråd med lovpålagde krav, styringssignal og kommunen sine mål for brann- og 
redningstenesta. 

Revisor foreslår følgjande problemstillingar i den framlagde prosjektplanen: 
 
Eigarskapskontroll:  
 
I hvilken grad utøver Bygland kommune et aktivt eierskap overfor Setesdal brannvesen IKS 
basert på tydelige styringssignal?  
 
Forvaltningsrevisjon:  
 
I hvilken grad ivaretar Setesdal brannvesen IKS sentrale1 brann- og redningstjenester i 
samsvar med brann- og eksplosjonsvernloven og eiernes styringssignal?  
 
Det viktigaste er å vurdere om problemstillingane samsvarer med kontrollutvalet sine ønskje 
når det gjeld kva ein vil få svar på gjennom dette prosjektet. 
 
Vurderingar: 
Revisjonen tek sikte på å leggje fram rapport frå prosjektet til kontrollutvalet i andre halvår 
2026. 
For nærare detaljar og avgrensingar vert det vist til framlegget til prosjektplan og til revisors 
presentasjon av prosjektplanen i møtet. 
I samråd med revisor vil det vere mogleg å gjere eventuelle justeringar i prosjektplanen 
dersom utvalet ønskjer det. 
 
Framlegg til vedtak: 
Kontrollutvalet ber Agder Kommunerevisjon IKS gjennomføre prosjektet 
«Eigarskapskontroll og forvaltningsrevisjon Setesdal Brannvesen IKS» basert på dei 
problemstillingane som går fram av prosjektplanen og innanfor kontrollutvalet si 
budsjettramme. 
 
SAK 23/25  REVISOR ORIENTERAR 
 
Handsaming i møte:  
Rekneskapsrevisjon: 
Revisor orienterte om at forenkla etterlevingskontroll er igangsett, og det blir teke sikte på å 
levere uttale i løpet av året. Løpande revisjon er godt i gang. Frist for levering av 
årsrekneskapen er 22. februar 2026. 
Forvaltningsrevisjon: 
Arbeidet med prosjektet «Arbeidsmiljø – medvirkning i Bygland kommune» pågår som 
planlagt. 
Revisor opplyste vidare at det, i tråd med drøfting i frå førre møte, er utarbeidd eit generelt 
notat/læringsdokument til ordførar og administrasjon om kva som reknast som eit møte etter 
kommunelova. 
Når det gjeld saka om Prestneset, som vart teken opp i førre møte, har revisor hatt ei 
oppfølgingsrunde med administrasjonen og ordførar. Administrasjonen er einig i revisors 
tolking i saka. 
 
Framlegg til vedtak vart samrøystes vedteke.  
 
Vedtak: 
Kontrollutvalet tar informasjonen frå revisor til orientering. 

Saksutgreiing:     Sakshandsamar: Inger Lise Austrud 
 
Bakgrunn for saka: 
Det er kontrollutvalets ansvar å sjå til at det blir gjennomført revisjon i kommunen.  
Revisor orienterar løpande gjennom året om relevante saker og tema. På denne måten held 
kontrollutvalet seg informert om det løpande revisjonsarbeidet.  
 
Dei tema revisor orienterar om vil bli protokollført. 
 
Framlegg til vedtak: 
Kontrollutvalet tar informasjonen frå revisor til orientering.  
 
Fast post 
Vidare arbeid i kontrollutvalet: Neste møte i kontrollutvalet 09.02.26 
 
Kontrollutvalet ber om orientering i neste møte frå SMG IKS med fokus på status i selskapet 
og oppfølging av eigarskapskontrollen.  
 
NKRF kontrollutvalskonferanse 27.01.26-28.01.26. Leiar og nestleiar reiser på konferansen. 
Sekretariatet ordnar det praktiske med påmelding.  
 
Eventuelt 
Kontrollutvalet drøfta fleire tema: 

• Habilitet i politiske saker og i administrasjonen. 
• Kommunestyret si tilgang til informasjon knytt til søknadsprosess i lukka møte ved 

tilsetjing av kommunedirektør. 
• Kontrollutvalet ber revisor ta opp med ordførar og kommunedirektør behovet for 

mogleg informasjon eller generell opplæring frå revisor til kommunestyret. 
 
Referatsak 
Ref. 03/25 Hva er et møte? Agder Kommunerevisjon IKS 
   
  Kontrollutvalet tek referatsaka til orientering 
 
 
 
 
 
 



Agder Sekretariat KO 
 
Kontrollutvalet i Bygland kommune   Sak 02/26 
        Møtedato: 09.02.26 
        Sakshandsamar: ILA 
 
 
SAK 02/26  KONTROLLUTVALETS ÅRSMELDING 2025 
 
Vedlegg: 
Framlegg til årsmelding for 2025 
 
Bakgrunn for saka: 
I kommunelova §23-5 står det at kontrollutvalet skal informere kommunestyret om sitt arbeid.  
Det er etablert ein praksis med å utarbeide ei enkel årsmelding frå kontrollutvalet.  
 
Eg har utarbeidd eit forslag til årsmelding som vert lagt fram for godkjenning i utvalet, som så 
sender den endelege årsmeldinga videre til kommunestyret til orientering. 
 
Framlegg til vedtak: 
 

1. Framlegg til årsmelding for 2025 vert vedteken.  
 
2. Årsmeldinga vert sendt kommunestyret til orientering. 

Bygland kommune 
 
 
 

Kontrollutvalet si årsmelding 
2025 

 
    Framlegg kontrollutvalet 09.02.26 

KONTROLLUTVALET SITT ANSVAR 
Kommunestyret har etter kommunelova § 22 det øvste ansvaret for kontroll med den 
kommunale verksemda. I medhald av kommunelova § 23-1 vel kommunestyret sjølv eit 
kontrollutval som på kommunestyret sine vegner skal føre løpande tilsyn med den 
kommunale forvaltninga. 

 

KONTROLLUTVALET SI VERKSEMD 
 
Kontrollutvalet sine møte 
Utvalet har i 2025 hatt 5 møter og handsama 23 saker. I tillegg kjem referatsaker og 
orienteringssaker. 
Kontrollutvalet sine møter vert halden i kommunehuset på Bygland.  
 
Ressursar til kontrollutvalets arbeid 
Budsjett 2025 
Kontrollutvalet sine eigne utgifter var budsjetterte med kr 70 000. 
Til sekretariatstenester var det budsjettert med kr 178 000. 
Budsjettet for revisjon var kr 716 500, medan andre konsulenttenester var budsjetterte 
med kr 70 000. 
Kontrollutvalet handsama framlegg til budsjett for kontrollarbeidet i møte 07.10.2024. 
Framlegget vart sendt kommunen i tråd med forskrifta, som seier at budsjettframlegget 
skal følgje formannskapet sitt framlegg til kommunebudsjett ved handsaming i 
kommunestyret. 

 
Kurs og konferansar 
Kontrollutvalet var representert på NKRF kontrollutvalskonferanse i 2025. Konferansen var 
på Gardermoen.  Dette er ein årleg konferanse som vert prioritert for å halde seg 
oppdatert på aktuelle tema. Utvalet var og representert på KS Kvalitetskonferanse.   

 
Orienteringar  
Kommunedirektøren og/eller kommunedirektørens medarbeidarar har vore invitert til 
kontrollutvalsmøter for å orientera om saker som utvalet har ynskja å få betre kunnskap 
og informasjon om. Kommunedirektøren har mellom anna orientert utvalet om 
 

- Presentere organisasjonen  
- Samspelet mellom kontrollutval og kommunedirektør  
- Status i organisasjonen 
- Presentasjon av årsrekneskapen og årsmeldinga  
- Sak Prestneset 
- Beredskapsarbeidet i kommunen  
- Sårbarheit i kommunens økonomi ift. kraftinntekter framover og prognoser frå Å energi. 
 
Setesdal Barnevern har hatt orientering med fokus på økonomi og kostnader for Bygland 
kommune. 

Kontrollutvalet sine oppgåver 
Kommunelova § 23-2 seier:  
  
” Kontrollutvalget skal påse at  
a) kommunens eller fylkeskommunens regnskaper blir revidert på en betryggende måte  
b) det føres kontroll med at den økonomiske forvaltningen foregår i samsvar med 
gjeldende bestemmelser og vedtak  
c) det utføres forvaltningsrevisjon av kommunens eller fylkeskommunens virksomhet, og 
av selskaper kommunen eller fylkeskommunen har eierinteresser i  
d) det føres kontroll med forvaltningen av kommunens eller fylkeskommunens 
eierinteresser i selskaper mv. (eierskapskontroll) 
 e) vedtak som kommunestyret eller fylkestinget treffer ved behandlingen av 
revisjonsrapporter, blir fulgt opp.”  
  
Kontrollutvalet sine oppgåver går fram av kommunelova § 23 og forskrift om kontrollutval 
og revisjon. Kommunestyret kan òg be kontrollutvalet utføre særskilde kontrolloppgåver på 
sine vegner. 

 
Kommunen forvaltar store ressursar på vegner av innbyggjarane. Omfanget og breidda i 
den kommunale tenesteproduksjonen gjer det naudsynt med god styring og kontroll, slik at 
innbyggjarane får dei tenestene dei har krav på, og at ressursane vert forvalta effektivt og i 
samsvar med kommunestyret sine føringar. 
 
Kommunal eigenkontroll er den kontrollen kommunen sjølv gjennomfører i eiga 
verksemd.  Eigenkontrollen vert i hovudsak utført gjennom kommunedirektøren sin 
internkontroll og gjennom arbeidet til kontrollutvalet. 

 
Kontrollutvalet kan hos kommunen, utan hinder av teieplikt, krevje ei kvar opplysning, 
utgreiing eller eitkvart dokument, og gjennomføre dei undersøkingane som utvalet finn 
nødvendige for å utføre oppgåvene sine. 

 
Kontrollutvalet sine oppgåver ved rekneskapsrevisjon 
 
Kontrollutvalet skal sjå til at kommunen har ei forsvarleg revisjonsordning. Bygland 
kommune nyttar Agder Kommunerevisjon IKS som revisor, og kontrollutvalet meiner dette 
er ei god og forsvarleg ordning. 
Ansvarlege revisorar har lagt fram erklæring om uavhengigheit. Revisor orienterer jamleg 
kontrollutvalet om saker som vert tekne opp med kommunedirektøren, gjennom 
nummererte brev eller munnlege orienteringar. 
 
Kommunerekneskapen for 2024 vart handsama i kontrollutvalet 05.05.2025. Revisjonen 
gav si revisjonsberetning 15.04.25. På bakgrunn av dette gav kontrollutvalet følgande uttale 
til kommunerekneskapen for 2024 i tråd med føresegn:  

 
Uttale frå kontrollutvalet til kommunestyret: 
 
Kontrollutvalet har handsama Bygland kommunes årsrekneskap og årsberetning for 2024.  

Agder Kommunerevisjon IKS har avgitt normalberetning utan spesielle merknader.  
Basert på revisjonsberetninga har kontrollutvalet ingen spesielle merknader til kommunens 
årsberetning.  
Kontrollutvalet er ikkje kjent med andre forhold, framkomme i dialog med revisor, som 
kunne hatt betydning for utvalets uttale.  
Kontrollutvalet anbefaler at kommunestyret godkjenner årsrekneskapen og årsberetninga.  
 
Kontrollutvalet sine oppgåver ved forvaltningsrevisjon 
Det er kontrollutvalet som etter kommunelova sine føresegner har ansvaret for at det vert 
gjennomført forvaltningsrevisjon i kommunen. Dette går fram av §23-1 som har følgjande 
ordlyd: 

«Forvaltningsrevisjon innebærer å gjennomføre systematiske vurderinger av økonomi, 
produktivitet, regeletterlevelse, måloppnåelse og virkninger ut fra kommunestyrets eller 
fylkestingets vedtak. 

Kontrollutvalget skal minst én gang i valgperioden, og senest innen utgangen av året etter 
at kommunestyret eller fylkestinget er konstituert, utarbeide en plan som viser på hvilke 
områder det skal gjennomføres forvaltningsrevisjoner. Planen skal baseres på en risiko- og 
vesentlighetsvurdering av kommunens eller fylkeskommunens virksomhet og virksomheten i 
kommunens eller fylkeskommunens selskaper. Hensikten med risiko- og 
vesentlighetsvurderingen er å finne ut hvor det er størst behov for forvaltningsrevisjon. 

Planen skal vedtas av kommunestyret og fylkestinget selv. Kommunestyret og fylkestinget 
kan delegere til kontrollutvalget å gjøre endringer i planen.» 

 
Forvaltningsrevisjon er eit verktøy som kommunestyret og kontrollutvalet skal bruke for å 
sikre at kommunen vert driven på ein måte som ivaretek innbyggaranes behov på ein best 
mogleg måte. Forvaltningsrevisjon er ei av dei pålagte oppgåvene til kontrollutvalet.  
Gjennom forvaltningsrevisjon kan kontrollutvalet undersøke om kommunen etterlever 
regelverk, når fastsette mål, og om ressursane forvaltast på ein effektiv måte.  
Forvaltningsrevisjon vil ha høg nytteverdi, både i utvalets kontrollverksemd, og i 
kommunens internkontroll og forbetringsarbeid.  
 
Kontrollutvalet vil løpande rapportere resultatet av gjennomførte forvaltningsrevisjonar til 
kommunestyret, samt sjå til at dei vedtak som kommunestyret fattar ved handsaminga av 
forvaltningsrevisjonsrapportar har blitt følgt opp.  

 
Vedteken plan for forvaltningsrevisjon Bygland kommune 2024-2027:  
 

Tema/sektor/selskap Aktuelt for forvaltningsrevisjon 
Organisasjon og HR Arbeidsmiljø 
Organisasjon og HR  Varsling  
Helse og omsorg Folkehelse og forebyggende helsearbeid 
Overordnet Saksbehandling og oppfølging av 

politiske vedtak 
 



Årsmelding for Bygland kontrollutval 2025 
 

Agder Sekretariat KO 
Sekretariat for kontrollutval på Agder 

4 

Kommunestyret gjev kontrollutvalet fullmakt til å gjera eventuelle endringar i prioriteringa 
av aktuelle prosjekter, og til å sette i gong andre prosjekt dersom utvalet ser behov for det.  
 
Kontrollutvalet bestilte i slutten av 2024 forvaltningsrevisjon «Arbeidsmiljø – medvirkning i 
Bygland kommune» og prosjektplan vart godkjent våren 2025. Revisjonen tek sikte på å 
legge fram rapport for kontrollutvalet i starten av 2026. 
 
Kontrollutvalet sine oppgåver ved eigarskapskontroll 
Etter endringar i kommunelova frå valet 2019, er tidlegare selskapskontroll endra til 
eigarskapskontroll. Kommunelova § 23-4 har følgjande ordlyd:  

«Eierskapskontroll innebærer å kontrollere om den som utøver kommunens eller 
fylkeskommunens eierinteresser, gjør dette i samsvar med lover og forskrifter, 
kommunestyrets eller fylkestingets vedtak og anerkjente prinsipper for eierstyring. 

Kontrollutvalget skal minst én gang i valgperioden, og senest innen utgangen av året etter 
at kommunestyret eller fylkestinget er konstituert, utarbeide en plan for hvilke 
eierskapskontroller som skal gjennomføres. Planen skal baseres på en risiko- og 
vesentlighetsvurdering av kommunens og fylkeskommunens eierskap. Hensikten med risiko- 
og vesentlighetsvurderingen er å finne ut hvor det er størst behov for eierskapskontroll. 

Planen skal vedtas av kommunestyret og fylkestinget selv. Kommunestyret og fylkestinget 
kan delegere til kontrollutvalget å gjøre endringer i planen.» 
 
Vedteken plan for eigarskapskontroll Bygland kommune 2024-2027: 

 
•  Setesdal Brannvesen IKS 
•  Konsesjonskraft IKS 

 
Kommunestyret gjev kontrollutvalet fullmakt til å definere omfanget og innhaldet i 
eigarskapskontrollen, og til å foreta endringar i prioritering mellom dei aktuelle selskapa og 
eventuelt prioritere nye selskap dersom særskilde tilhøve skulle tilseia det.  

 
Kontrollutvalet bestilte saman med dei andre eigarkommunane eigarskapskontroll med 
forvaltningsrevisjon i Setesdal Brannvesen IKS hausten 2025.  
1. Bygland kontrollutval bestiller gjennomføring av eigarskapskontroll med 

forvaltningsrevisjon i Setesdal Brannvesen IKS.  
2. Det er ein føresetnad at alle eigarkommunar vedtek å delta i gjennomføringa av 

eigarskapskontrollen og forvaltningsrevisjonen.  
3. Prosjektplan bes framlagt på neste møte i utvalet.  
        
Prosjektplanen vart godkjent i siste møte for året. Revisjonen tek sikte på å legge fram 
rapport for kontrollutvalet andre halvår 2026.  

Forenkla etterlevingskontroll 
Kontrollutvalet handsama i møte 06.10.2025 sak om etterlevingskontroll av 
økonomiforvaltninga. Revisor gjennomførte eit attestasjonsoppdrag knytt til regelverket for 
offentlege innkjøp, særleg protokollplikt ved kjøp mellom kr 100 000 og kr 1,3 millionar. 

Kontrollutvalet gjorde følgande vedtak:  
Kontrollutvalet tar revisors attestasjonsuttale frå forenkla etterlevelseskontroll og 
nummerert brev nr. 1-25 til orientering.  
Kontrollutvalet ber kommunedirektør kome med skriftleg tilbakemelding innan 01.11.25 på 
oppfølginga av nummerert brev 1-25. 
 
Kommunedirektøren si oppfølging av nummerert brev vart handsama i siste møte for året.  
Kontrollutvalet tek kommunedirektøren si tilbakemelding til orientering.  
 
I same møte la revisor fram valt område for etterlevingskontroll Det går fram av risiko- og 
vesentligheitsvurderinga at revisor, etter ei samla vurdering har valt ut området vedtak på 
særskilt tilrettelagte bustader som tema for kontrollen. 

 
Øvrige saker 
Ved starten av året handsama kontrollutvalet sak om rutine for oversending av 
tilsynsrapportar til kontrollutvalet og vedtok:  

 
Kontrollutvalet vedtek vedlagte rutine for oversending av tilsynsrapportar med tilhøyrande 
dokument. Kommunedirektør bes følgje opp rutinen og oversende tilsynsrapportane i tråd 
med denne. 

 
Hausten 2025 handsama utvalet «Overordna revisjonsstrategi 2025 Bygland kommune».   
 
Utvalet vedtok følgande:  
Kontrollutvalet tar overordna revisjonsstrategi 2025 for Bygland kommune til orientering. 
 
Øvrige saker som har vore handsama i utvalet er mellom anna kontrollutvalets årsmelding 
2024 og kontrollutvalets årsplan 2026.  

 
Kontrollutvalet si samansetjing 
Kommunelova § 23-1 angir bestemte krav til kven som kan veljast som medlemmar av 
kontrollutvalet.      
Minst eit av medlemmene skal vere medlem av kommunestyret og etter ny 
kommunelov skal det og veljast minst fem medlemmar til utvalet. 
Kommunestyret kan foreta nyval av kontrollutvalets medlemmar i valperioden, men då 
må heile utvalet veljast på nytt. 

 
Medlemmar og varamedlemmar:  

Medlemmer Varamedlemmar 
Olaf Håkon Tørresen, leiar (H) Kai Larsen, H 
Knut William Bygland, nestleiar (BP) Birgit Langeid Dahl, BP 
Olav Skeie, medlem (Sp) Birgit Attestog, Sp 

Berit Haugetveit, medlem  Jan Terje Skjeggedal, Ap 
Camilla Josefine Høibraaten, medlem 
(H) 

 

 
Kontrollutvalet sitt sekretariat 
Kontrollutvala i Bygland, Bykle, Evje og Hornnes, Farsund, Flekkefjord, Hægebostad, Iveland, 
Kvinesdal, Lindesnes, Lyngdal, Sirdal, Valle og Åseral har felles sekretariat gjennom Agder 
Sekretariat KO som er eit kommunalt oppgåvefellesskap.  
Sekretariatet har 2 tilsette og har kontorstad i Kvinesdal kommune. Fast sekretær for 
Bygland kommune er Inger Lise Austrud.  
 
Sekretariatet sine oppgåver er fastsett i Forskrift om kontrollutval og revisjon § 7:  
 

«Sekretariatet skal forberede sakene for kontrollutvalget og skal påse at de sakene som 
behandles av kontrollutvalget, er forsvarlig utredet. Sekretariatet skal også påse at 
kontrollutvalgets vedtak blir iverksatt.» 

Kontrollutvalet i Bygland kommune   Sak 03/26 
        Møtedato: 09.02.26 
        Sakshandsamar: ILA 
 
 
SAK 03/26 UAVHENGIGHETSERKLÆRINGAR FRÅ REVISOR 
 
 
Vedlegg: 
Uavhengighetserklæringar frå dei oppdragsansvarlege revisorane Tor Ole Holbek og Tommy 
Pytten. 
 
Bakgrunn for saka: 
Oppdragsansvarleg revisor skal i medhald av forskrift om kontrollutval og revisjon §19 kvart 
år gje ei skriftleg eigenvurdering om sin uavhengighet til kontrollutvalet.  
 
Kontrollutvalet må vurdere om revisors eigenvurdering tilseier at revisor tilfredsstiller dei 
krav til uavhengighet som går fram i kommunelova og forskrift om kontrollutval og revisjon.   
 
Vurdering: 
Kontrollutvalet kan ta eigenerklæringa til orientering 
 
Framlegg til vedtak: 
Kontrollutvalet tar oppdragsansvarleg rekneskapsrevisor og oppdragsansvarleg 
forvaltningsrevisor sine eigenvurderingar om uavhengighet til orientering. 

Kontrollutvalet i Bygland kommune   Sak 04/26 
        Møtedato: 09.02.26 
        Sakshandsamar: ILA 
 
 
SAK 04/26  ETTERLEVINGSKONTROLL MED ØKONOMIFORVALTNINGA 
 
 
Vedlegg: 
Attestasjonsuttale frå Agder Kommunerevisjon IKS datert 16.01.26 
Brev 1-26 Forenkla etterlevelseskontroll frå Agder Kommunerevisjon datert 16.01.26 
 
Bakgrunn for saka: 
Revisor har utført eit attestasjonsoppdrag i samband med Bygland kommunes etterleving av 
føresegner og vedtak for økonomiforvaltninga knytt til vedtak på særskilt tilrettelagte 
bustader. 
 
Revisor har kontrollert følgande:  

- Har kommunen en oversikt over boliger med utleie til helse- og sosialformål 
- Har kommunen gyldige enkeltvedtak på tildeling av bolig med særskilt tilrettelegging 

i de tilfeller det kreves mva-kompensasjon på utgifter til boligen, og oppfyller 
vedtakene kravene til legitimering av retten til å kreve mva-kompensasjon 

 
Uttalen gjev moderat sikkerheit for konklusjonen, altså er det ikkje like strenge beviskrav som 
til ei revisjonsberetning.  
 
Saksopplysingar: 
Kommunestyret skal sjå til at uavhengig instans med kunnskap om økonomiforvaltninga 
vurderer rutinane. Kommunestyret skal og sjå til at slike rutinar er etablert og overhaldt. 
Kontrollutvalet er kommunestyrets tilsynsorgan og det ligg til utvalet å føre tilsyn med 
kommunens forvaltning på kommunestyrets vegne. 
 
Revisor har avlagt negativ konklusjon og legg ved tilhøyrande nummerert brev nr. 1.  
 
Grunnlag for negativ konklusjon:   
Ved kontrollen ble det avdekket at det ikke var utarbeidet vedtak på tildeling av boliger på 3 
av de 5 utvalgte boligene. For de 2 øvrige kontrollerte tildelingene av bolig, fremkom ikke av 
vedtakene tilstrekkelig begrunnelse for beboernes behov for særskilt tilrettelagt bolig.  
 
Konklusjon:  
På grunn av betydningen av forholdet beskrevet i avsnittet «Grunnlag for negativ konklusjon» 
kan vi ikke konkludere med at Bygland kommune i det vesentligste har etterlevd kravene til 
vedtak på særskilt tilrettelagte boliger. 
 
Vurderingar: 
Forenkla etterlevingskontroll erstattar ikkje den ordinære rekneskapsrevisjon eller 
forvaltningsrevisjon, men kan sjåast på som eit supplement. For kontrollutvalets del er 



ansvaret avgrensa til å sjå til at det vert gjennomført, og halde seg orientert om risiko- og 
vesentlighetsvurdering samt resultatet frå kontrollen.  
 
Forenkla etterlevingskontroll styrker kontrollutvalets grunnlag for ivareta sitt ansvar for å føre 
kontroll med at økonomiforvaltninga er i samsvar med føresegner og vedtak.  
 
Kommunedirektør er ansvarleg for å etablere administrative rutinar som sørger for at 
økonomiforvaltninga er i tråd med føresegner og vedtak, og at økonomiforvaltninga er 
gjenstand for betryggande kontroll.  
 
Revisor vil i møtet orientere om resultata frå den forenkla etterlevingskontrollen og svare på 
eventuelle spørsmål.    
 
Sekretariatet har elles ingen merknader i saka.  
  
 
Framlegg til vedtak: 
Kontrollutvalet tar revisors attestasjonsuttale frå forenkla etterlevingskontroll og nummerert 
brev nr. 1-26 til orientering. 
Kontrollutvalet ber kommunedirektør kome med skriftleg tilbakemelding innan 01.04.26 på 
oppfølginga av nummerert brev 1-26.   

Kontrollutvalet i Bygland kommune   Sak 05/26 
        Møtedato: 09.02.26 
        Sakshandsamar: ILA 
 
 
SAK 05/26  REVISOR ORIENTERAR 
 
 
Bakgrunn for saka: 
Det er kontrollutvalets ansvar å sjå til at det blir gjennomført revisjon i kommunen.  
 
Revisor orienterar løpande gjennom året om relevante saker og tema. På denne måten held 
kontrollutvalet seg informert om det løpande revisjonsarbeidet.  
 
Dei tema revisor orienterar om vil bli protokollført. 
 
Framlegg til vedtak: 
Kontrollutvalet tar informasjonen frå revisor til orientering.  

